
Torsdag, 29. juni 2023

Det er så kjekt å sjå når ein redaksjon meistrar det å kjenne att styrkane i 
formata dei lagar. Hallingdølen fortel oss at historia om Olav Thon og Flå 
kommune er som eit eventyr, og vel derfor å presentere saka slik – på meisterleg 
vis. Lekker layout og flotte illustrasjonar løftar leseopplevinga. Avisa får ekstra 
poeng for rollelista i starten, eit morosamt grep. Her kan lesarane leve seg inn i 
historia ved å følgje avisas oppmoding: «Set deg ned framfor peiselden og les»

Hamar 16. mars 2024

H A L L I N G D Ø L E N
« H O T E L L K O N G E N  O G  D E N  V E S L E  B Y G D A »

Årets lokalavisside

Eit eventyr av O. J. Bøthun 
Basert på ein artikkel   

av A. O. Lindahl

Grunnlagt 1936 
(13 år etter Olav Thon)

Eventyret er illustrert av Ingunn Elida Wiken, fritt etter Theodor Kittelsen

RAUDLUEMANNEN ������Olav Thon, hotellkonge, eigedomsmagnat (f. 29.06 1923 )
DEN VESLE BYGDA ����������������������������������������������������������������������������������������Flå kommune 
DEN FØRSTE ORDFØRAREN ����������������������������������������������������� Bjørn Lien (1988-1989)
DEN ANDRE ORDFØRAREN ��������������������������������������������������Hans Bekken (1990-2007)
DEN TREDJE ORDFØRAREN ��������������������������������������������� Tor Egil Buøen (2007-2019)
DEN UTEGÅANDE LENSMANNEN ������������� Geir Vidme (lensmann i Flå 1980-2018) 
NAMNEBROREN ������������������������������Bjørn Gabrielsen, gründer og bedriftseigar, Gol
ORAKEL ����������������������������������������� Berte Skrukkefyllhaugen, siste busette i Vassfaret 

Historia om Olav Thon og Flå er eit eventyr� Slik meiner me  
forteljinga kunne sett ut i eit folkeeventyr, som hjå Asbjørnsen & Moe�  

Set deg ned framfor peiselden og les� 

Eventyret om  

av O. J. Bøthun, basert på ein artikkel av A. O. Lindahl

HOTELLKONGEN OG DEN VESLE BYGDA

et var ein gong ei lita bygd som 
låg opp under eit fjell. Men like 
mykje som bygda var vakker, var 
ho bortgøymd og gløymd. 

Ingen brydde seg, verken med 
henne eller om henne. 

Bygda var så lita og så uvik-
tig at den dagen då alle stader i 
heile kongeriket skulle få sitt eige 

namn, enda ho sist i køen. Det var berre tre bokstavar att i 
kassa då ho skulle forsyne seg. Ein liten «L», ein stor «F» 
og ein stakkars liten «Å». 

– Å, nei og nei. Dette blir verken enkelt eller greitt, tenk-
te bygda. Dei tre naboane hennar, som var mykje stør-
re enn henne og meinte dei hadde gjæve ting å skryte av, 
hadde funne seg fyndige namn. Ål og Gol og Nes klang godt 
i munnen, det meinte dei alle tre. Nes hadde til og med 
sikra seg retten til å knyte «byen» til enden av namnet, 
slik at alle skulle skjøne kor stort og flott det var der. 

– Men kva skal det bli av meg? 
Den vesle bygda oppunder fjellet snudde att og fram på 

dei tre bokstavane det beste ho kunne, men kom ikkje av 
flekken. Fål, kan eg ikkje heite, og heller ikkje ålF eller låF. 
Det må bli Flå, tenkte bygda.

Og så tok ho det namnet. 
Men dei andre bygdene lo så dei hiksta. Dei slo seg på 

knea då dei høyrde namnet: «Kom til Flå og bli flådd», 
ropte dei gong på gong. «Kom til Flå og bli flådd»!

Den vesle bygda sat att der med namnet sitt, medan dei 
andre sprang og ropte: «Kom til Flå og bli flådd», «Kom til 
Flå og bli flådd», «Kom til Flå og bli flådd», «Kom til Flå 
og bli flådd».

Ho kjende ei tåre då ho tenkte med seg: «Flå heiter eg, og 
flådd har eg blitt.» 

Då det grydde dagen etter kunne den vesle Flå, som ho 
kalla seg no, kjenne at det klødde litt i den eine dal-

sida. Og ganske rett: Viss ho sette seg ned og var heilt stille, 
kunne ho høyre at ordføraren sat der og gret og snufsa. 
Ordføraren heitte Bjørn. 

«Å, gjev me kunne fått fleire innbyggarar til bygda, og at 
det snart kan skje noko», tenkte Bjørn. 

Men det gjekk vinter og det gjekk vår. Endå ein gong 
tenkte han: 

«Å, gjev me kunne fått fleire innbyggarar til bygda, og at 
det snart kan skje noko». 

Det gjekk ein sommar og det gjekk ein haust. Og det gjekk 
ein vinter til og endå ein vår, men same kor mykje dei be-
stemte og same kva dei fann på, så skjedde det ingenting. 
Bjørn ordførar sat enno ute på det vesle tunet sitt og tenkte 
og drøymde og gret. 

«Å, gjev me kunne fått fleire innbyggarar til bygda, og 
at det snart kan skje noko!», ropte Bjørn ut i lufta, endå 
sterkare.

Men same kor mykje han gret og same kor mykje han 
tenkte, og same kor mykje dei bestemte og same kor høgt 
han ropte, så skjedde det ikkje noko no heller. Banken dei 
hadde vore så stolte av eigde ikkje nåla i veggen lenger. Den 
store arbeidsplassen dei håpa på, var borte. Bygda var endå 
mindre og endå meir lei seg enn før. Og han var like lei seg 
som bygda. 

Og kvar gong det kom ein goling, eller nesning eller åling 
forbi, høyrde han dei rope: «Kom til Flå og bli flådd - Kom 
til Flå og bli flådd - Kom til Flå og bli flådd». 

